
擬貧士二首

作者：藍仁　明

本作品收錄於《藍山集/卷01》

蠨蛸網我户，蟋蟀號我壁。

被褐不掩脛，采薇豈充食。

歳有飢寒憂，巷無車馬跡。

豈知曠逹觀，不以貧病迫。

昔聞孔顔聖，亦有陳蔡厄。

澹然忘世慮，弦歌自朝夕。

蓬門有一士，被褐恒苦飢。

朝飲南澗流，暮食西山芝。

雖有二頃園，蕪穢亦不治。

妻子共寂寞，彈琴詠詩書。

荒林積雪深，古屋炊烟遲。

擬貧士二首

髙卧自有適，何必他人知。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

